
                                          Ачыкъ дерс
Видеоролик. 
Темагъа кёре эки слайд.
 Устазны сёзлери:.Кюн ахшы болсун багъалы жюри эм окъуучула. Кесигиз да ангылагъан болур,  бюгюнгю дерсибиз жарсыулу темады. Сиз къалай сунасыз дерсни аты къалайды? Тюздю Шауаланы Хасанны кёчгюнчюлюкге жораланнган «Тузакъ» деген чыгъармасын тинтирикбиз.

Дерсни аты: Шуаланы Хасанны «Тузакъ» деген чыгъармасы.
Дерсни мураты: Шауаланы Хасанны «Тузакъ» деген чыгъармасында кёчгюнчюлюкню кюйсюзлюгю гитче сабийлеге сынатхан къыйынлыкъны ачыкълау.
Окъуучула юйренирге керекдиле: чыгъарманы сюжетин айтыргъа, кеслерини оюмларын ангылата билирге, теманы башха жаны бла тинтип къараргъа.
Дерсни барыуу: 
1. Къангада дерсни аты, дерсни муратын жазаргъа
«Тузакъ» деген сёзню магъанасын ачыкъларгъа.
«Тузакъ»- битеутюрк тилден «tozag»- силок, западня ,ловушка, неволя, тюрьма, кабала, рабство.

2. Дерсге керек затла: компьютер, интерактивная доска, бейджикле, темагъа кёре суратла, концелярия.
3. Дерс конкурс халде ётерикди. Окъуучуланы эки къауумгъа юлеширге, алагъа ат атаргъа. Хар бир ишге 1 балл бериледи. Ахырында балланы санап, бирничи жер алгъан команданы белгилерге. Аланы саулаларгъа. 

4.  Устазны сёзлери:
    Шауаланы Исмаилни жашы Хасан1937 жылда, Кёнделен элде туугъанды, бюгюн да сау саламат жашап турады, «Минги тау» журналда ишлейди .    Шауаланы Хасан, ол заманны сабийлерича, сабийлигин кёчгюнчюлюкде ётдюргенди.
Кесини кёз къарамы бла ол халкъыбыз чекген къыйынлыкъланы ичи бла ётдюрюп, тизгиннге салгъанды.
5. Чыгъарманы сюжетин сабийле айтадыла:
      Бюгюнге  юй ишге чыгъарманы сюжетин билип классда ачыкъларгъа берилген эди.Аны тамам этип келгенмисиз?
Сора башлайыкъ.
6. Чыгъарманы сюжетин окъуучула бир бир айтадыла.
·      Чыгъарма таулу халкъ Ата журтларындан кёчюрюлюп, Зубай бла Лиза деген эки сабий къызчыкъ а тузакъгъа атылып къалгъанны юсюнденди.
       Зубай, уяннганлай эшиклери кенге ачылып тургъанын кёрдю.
Эгешчигин Лизаны чакъырып кюрешди да, Лиза уянмады. Зубай эшикге чыгъып парий бла тауукълагъа аш берирге кюрешеди. Парий кёзлерине жилямукъла келип, ашына тиерге сюймейди. Бир кесекден лиза уянып ач болгъанын айтды.

·      Зубай табада бишген бишген нартюх гыржындан бир туурам юзюп, айран бла берди. Ол кезиуде Зубай кийинип, хоншуда Хауалагъа чапды. Жамал бла Хауаны чакъырды, алай киши чыкъмады. Тёгерек шош болду, киши кёрюнмейди. Зубай тёрт- беш юйюге кирди, хар жерде къатыш – къутуш, адам а жокъ.
- Амма деп, - деп къычырды Зубай. Школ къатына да барды. Анда да киши жокъ.
·      Лиза жалан аякъчыкълары бла эшикге чыгъап,сууукъ болуп, дагъыда артха кирди да анасыны мюйюшде тургъан галошларын кийиди. Къоркъуп, Зубайны чакъырады.
  - Зубай,амма къайда, нек келмейсе?- деп сорду Лиза Зубайдан.
Тегерекде шошлукъну кёрюп, жиляды. 
      Зубай кёргенине йинанмай, кесин жукълап тургъан сунду. Кёзлерин къаты къысып, артда шош ачып, къолчукълары бла жерни тийип кёрдю. Ол бола тургъан затла тюнюнде болгъанына ийнанмай эди. Зубайны ийнекни ёкюргени элгендирди.
·      Зубай болгъан эсин жыйып, Лизаны эсине тюшюрюп, юйге ашыкъды. Кючюн салып: «Амма-а-а» деп жиякълары ачыгъынчы къычырды. Анга къошулуп къая къызы да къычырды.
      Тауукъла да, ит да Лизаны тёгерегине жыйылдыла. Лиза жиляды.
      Бир кезиуде Лизаны къулагъынатиширыу шыбырдагъанча болду:
   « Жиля балачыгъым, халкъыбызгъа къан жаугъанды.    Бюгюнлюкден башлап, сиз  сабийликден чыкъдыгъыз. Бусагъат Зубай да келир, акъылыгъызны башыгъызгъа жыйыгъыз, белигизни къаты къысыгъыз .Мындан ары жашауугъузну юсюнден сагъышын этигиз.». Алай айтып, ауаз думп болуп кетди. Лиза бек къоркъду, жилягъан а этмеди.

·     Зубай а тургъан жеринден тебалмай турады. Юсю- башы таза болуучу сабий,бюгюн тозурапды.Жумушчу , анасына юйде не бла да болушхан,экиси да кирсиз, тизгинли, ариу къызчыкъла болуучудула. Аталары Рамазан урушха кетгенли, Фаризат бла къызлары от тиргизип тургъандыла.
·      Зубай сютню къайнатды Бюгюн айран этген кюнлери эди.              
     Лиза жукълап, уянып, Зубайны шапалыкъ этип айланнганын кёргенде, асыры къууаннгандан, кёзчюклери жарыдыла, секирип Зубайны аркъасына минип, къаты къучакълады. Зубай жилямсырады. Зубай Лизаны жюрегин жапсарыргъа ариу айтды.
·      Зубай халжаргъа барып ийнекни бла бузоуну эшикге къыстады .Къуудушха биченлик салды. Тийрени ийнеклери асыры ёкюргенден Зубайны башы тели болады.
     Ит босагъада бауурланып жатады, зат ашамайды. Зубай къатына барып ариу айтды: «Ашамасанг ачдан ёллюксе», - дейди итге.
·       Зубай юйге кирди, жюреги шош тарайды. Ашаялгъан а эталмайды. Лизаи юй тюпню сыйпайды.
- Битеу адамла къайдадыла?- деп сорду Лиза Зубайдан.
- Колхоз ишге кетгендиле.
- Сабийчикле, къартладамы?
- Хау.
- Биз а нек бармагъанбыз?
- Жукълап къалгъаанбыз. Бизни киши уятмагъанды,- деди Зубай, Лизадан кертини жашырып.
- Сен а школгъа нек бармагъанса бюгюн? Ма учитилинг урушхан этерикди санга.
- Бюгюн солуу кюндю, Лизачыкъ.
- Сора хар ким да колхоз ишге нек кетгендиле?
- Школгъа баргъанла солуйдула. Колхозда уа солуу жокъ.
- Бир кесек замандан аякъ тауушла бла адам ауазла чыкъдыла
Къызчыкъла къоркъуп букъдула. Эшикни къадауун салдыла. Ит да нек эсе да юрмейди. Тёрт атлы кёрюндю.
· Атлыла тёгерекге – башха къарап, бир бир арбазлагъа кирип, орам бла ёрге ётюп, артха къайтып, Зубайланы арбазгъа да кирдиле.
    Аладан бири ийнекге аш салыннганын эследи, алай атлыладан бири чакъырды да, бурулуп кетди. Кеслерине келалмай сабийле кёп турдула.
    Лиза Зубайгъа:
  - Биз аладан нек къоркъабыз?
  - Эсингдемиди, Малкъарда он тёрт элни адамларын кюйдюргенлерин? Бизни да тапсала, ёлтюрюп кетерикдиле, деп жууап берди.
Атлыланы кетгенлерин эслеп, Зубай эшикге чыкъды. Тобукълары къалтырай, хар арбазгъа кирип, малланы эшикге сюрдю.
Устаз: Алай бла чыгъарма бошалады, автор бизге аны ахырын не бошалгъанын билдирмейди. Мени сизге соруум…Бу чыгъарманы сиз къалай бошарыкъ эдигиз?
Окъуучула жууап бередиле.
Устаз: Бу чыгъарма уа былай бошалады. Бу элге бир черкес киши бла тиширыу келедиле, Эки къызчыкъны тузакъ тюшгенлерин кёргенде кеслерине алып, он юч жыл ёсдюредиле. Зубай гитчелей ауруп ёледи
   Таулу халкъ арха къайтып келгенде, къызчыкъланы аталары андан ары кеси ёсдюреди. Ол черкес юйюр бла уа бир юйюрча жашап къаладыла.
   Устаз: Мен бу чыгъарманы «Западня» деп кёчюргенме, сиз анга разымысыз? Огъесе сиз башха тюрлю кёчюрюрге сюемисиз?
   Окъуучула кеслерини жууапларын бередиле.
   Устаз: Бу чыгъармада айранны юсюнден юзюкчюк барды сиз юйде аны юсюнден жазып келирге керек эдигиз.
Окъуучу жууап береди.

7. Релаксация. Бу темагъа кёп жырла да къуралгъандыла, халкъгъа белгили  «Турнала» деген жырны барыбызда билебиз, дерсибизде анга тынгыларгъа чакъырама.
Боз булутла къачхы желге бойсуна,
Барадыла къыбла таба шималдан.
Чырмалалла минги тауну бойсунда,
Кёп мычымай къарайдыла башындан.

Булутлагъа тирелмезге кюреше,
Дей садакъны учу кибик тизилип,
Бир –биринден хапар биле, сёлеше,
Къалмасын,- дей онгсузуракъ юзюлюп.

Сиз учасыз къыбла таба, турнала,
«Сау къал» эте, къанат къагъа, къычыра…
Бир кезиуде кюй сокъгъанча зурнала, 
Жюреклеге такъырлыкъны чакъыра.

    7. Окъуучула  Ата журтха жораланнган  нарт сёзлени эслерине келтирип, биришер айтадыла.

1. Ата журт алтын бешик.
2. Ата журтча жер болмаз,
   Туугъан элча эл болмаз.
3. Ата журтун танымагъан
    Атасын да танымаз.
4. Журтун сатхан бетин сатар.
5. Эли жокъну – кёлю жокъ.
6. Халкъны юйю – туугъан жери.
7. Тойгъан жерден туугъан жер игиди.
8. Ит тойгъан жерин, эр туугъан жерине.
9. Жеринден айырылгъан жети жыл жиляр, 
    Журтундан айырылгъан ёлгюнчю жиляр.
10. Тыш жерде солтан болгъандан эсе, туугъан жерингде олтан болгъан
     игиди.
8. Кёчгюнчюлюкге жораланнган бир назму билирге керек эдигиз, сизден къайсыгъыз билгенсиз?

Об этом мне балкарцы рассказали
Как исповедь сомнения полна…
Была история полна печали
И в ней балкарцев боль отражена.
«Да, было так по странному веленью
Нам приговор тот не понятен был
Бросали мы обжитые селенья
И на восток народ наш уходил.
Бессилен был кинжал, и мы молчали,
И верность родине был наш ответ, 
И наши горы, полные печали,
Смотрели долго, долго в след.
Но нет мы не забыли наш Кавказ,
Мы там его ещё сильней любили,
Но только очень многие из нас
До возвращенья так и не дожили.
Забыв обиды, горе и страданье,
Позор, перенесённый без вины,
Тогда бы мёртвые вернулись из изгнанья
Погибшие совсем не от войны…»
Однажды я увидел на рассвете,
Когда пошёл послушать песню скал,
В коричневом поношенном бешмете
Седой балкарец камни целовал.


9.  Дерсни бегитиуге тест ишле.

1. Уяннганында Зубай,не кёрген эди?
a) эшиклери кенгнге ачылып тургъанын
б) ити эшик аллында жатып тургъанын
в) солдатланы
2. Зубай арбазгъа чыкъгъанында къызчыкъгъа кесин ким атхан эди?
а) эгешчиги Лиза
б) ит
в) тауукъла
3. Зубай тауукълагъа нартюхню не бла чыгъаргъан эди.
а) къол аязы бла
б) къурум жугъу къанжал табакъ бла
в) агъач аякъ бла
4.Лиза ач болгъанма дегенинде, Зубай не берген эди ашаргъа?
а) жауда бишген бёрекле
б) халыуа
в) нартюх гыржын

5.  Лиза орамгъа къалай чыкъгъан эди?
а) итни сюркеп
б) эки галошун сюйреп
в) уюкъла бла.
6. Ийнек ёкюрген тауушну эшитгенде Зубай не этген эди?
а) элгеннген
б) къууаннган
в) чапхан
7. Зубай, анасын излеп, къычыргъанда, анга къошулуп не къычыргъан эди?
а) къая къызы
б) анасы
в) атлыланы ауазлары
8. Лиза къаллай жумушну тындырыргъа сюйген эди?
а) маллагъа аш салыргъа
б) сют къайнатыргъа
в) чырпы сибиртги бла юй тюпню сыйпаргъа
9. Лиза неге бек къууаннган эди?
а) Зубайны шапалыкъ этип айланнганына
б) къозучукъла макъыргъаннга
в) анасы келгенине
10.  Зубайланы арбазгъа ким кирди?
а) ушкоклары бла эки атлы
б) къоншу кишиле
в) немецли солдатла
11. Зубай эшикге нелени къыстагъан эди?
а) тёгерекни малларын
б) итни
в) тауукъланы
12. Малланы къыстап, юйге киргенлей,Зубай не этди?
а) эшикни къадауун салды
б) Лизаны кесине къысды
в) отха къазан асды
Энди балланы санайыкъ да биринчи жерни алгъанланы саугъалаыйыкъ.
10. Окъуучула дерсде неге юйрендиле: поэманы ёзегин тапдыкъ, кёчгюнчюлюкню темасын не жаны бла да тинтдик, темагъа кёре соруулагъа жууапла бердик.
Устазны бегитиу сёзю:Алай бла дерсибиз бошалады, биз сизни бла бюгюн къаллай затлагъа юйреннгенбиз? 
Тюздю. Биз ол эки гитче къызчыкъдан адамлщыкъ шартлагъа юйреннгенбиз? Ала быладыла -  халаллыкъ, эслилик, тёзюмлюкге, Ата журтну сюерге, юй хаыуанлагъа бла адамлагъа жан аурутургъа. 
           Юй иш:
Выучить любое красивое стихотворение о переселении.
11. Багъа бичиу.


